
 
 

 

 

 

Lima (bishaaniin liqsamuu)oolchaan 
(Lifeguards), qophaawaa! 
Ispoortiin bishaanii kan akka daakkaa, miilaan 
keessa deemuu, doonii yaabachuu fi skiing 
waan nama gammachiisaniif hedduu namatti 
tolu. Garuu nama hunduma guddaa fi xinnaatti 
balaa fiduu danda’a. Woggaa woggaan biyya 
US tti namoota 4,000 tilmaamamu ijoollee 
umuriin isaanii ganna 14 gad ta’e 1,000 
dabalatee bishaan jala limamuun du’u. Ijoolleen 
umuriin isaanii ganna 1-9 ta’e kan balaa 
miidhaman du’an keessaa limamuun sadarkaa 
lammaffaa ta’ee.  
 
 
 
 
 
  
 
 
 
 
 
 
 
Bara 2008, Minnesotatti namoonni  
33 limamuun du’an (dooniin miti).  
Bara 200 irraa haga ammatti namoonni  
355 limamuun du’an.  

Wojji ta’uudhaan 

Kunis guyyaa  
    biroo bishaan eddoo  
        bashannanaa biratti …    

Utuu bishaan daakuu ykn dooniin 
hin deemne dura haala qilleensa 
naannoo sana beekuu qabda.  

Akka U.S. Coast Guard tilmaamutti 
namoota limamuun dhuman 10 keessaa 
9 uffata bishaan daakuuf barbaachisu 
(life jackets) kan jedhamu kan 
mirkanaawe hin uffanne turan.  



Maal godhuu 
qabaa? 

Seerota kanaan 
gadii 
hordufudhaan 

carraa bishaan jala 
dhibamuu baay’ee 
xinneessita: 

 Yeroo doonii yaabbattu uffata akka bishaan 
jala hin banne gargaaru (life jackets) kan U.S. 
Koosti Gaardiin mirkanaawe fayyadami, 
waan akka faageennya deemtuu, doonii 
guddaa ta’ee xiinnaa irra hoo jiraatte, ykn 
dandeettii daakkaa bishaanii kan namoota 
doonii irra jiru utuu hin ilaalin.  

 Ijoollee yeroo bishaan daakan, taphatanii ykn 
qaama dhiqatan hunda nama gaa’eessaan 
to’atamuu mirkaneeffadhu. Hojii ykn waan 
naannoo bishaanitti godhamu hunda eddoo 
dhimma kanaaf mallatteeffame ykn 
qophaawe qofatti godhi. Yeroo ijoollee 
naannoo bishaanitti too’attu kitaaba 
dubbisuu, kaartaa taphachuu, bilbilaan 
haasawuu ykn waan biraa kan hojii kee si 
dagachiisu hin godhin.  

 Gonkumaa qophaa kee ykn eddoo hin 
too’atamnetti bishaan hin daakin. Ijoollee tee 
yeroo hunda hiriyaa isaanii wojji akka daakan 
barsiisi.  

 Ijoollee xixinnoo mi’a dhangala qabatee jiru 
irraa fageessaa; mi’i gaaloonii shan qabatu 
balaa fiduu danda’a. Hojii mana keessaa hoo 
fixxe dhangalawaa itti fayyadamte gad-naqi. 
Daa’imman bishaan inchii tokkoo jala 
didamuun danda’u.  

 Gonkumaa yeroo bishaan daaktu, dooniin 
deemtu ykn skiing gootu alkoolii hin dhugin.  

 Ijoollee dardara yeroo bishaan daakan, 
doonii irra jiran ykn skiing godhan alkoolii 
dhuguun balaa kan fidu ta’uu barsiisi.  

 Akka hin ukkaamamne, gonkumaa yeroo 
bishaan daaktu, daayvii gootu ykn ittiin 
taphattu haancaa hin alanchin. 

 Bishaan daakuu baradhu! Ofii keetii fi 
ijoollee kee mana barumsaa deemtee 
galmaayuun barnoota daakkaa bishaanii, 
ogummaa fi of-eeggaannoo barbaachisu 
baradhu.  

 Waan naannoo bishaanitti godhamu hunda 
namni ga’eessaa ilaallamuu fi too’atamuu 
qaba; umriin ykn dandeettiin daakkaa 
bishaanii hangam ta’us.  

 CPR (cardio-pulmonary resuscitation) fi 
tajaajila duraa (First Aid) baradhu.  

 Bishaan daakuuf kan fayyadu kan qilleensi itti 
guutame (water wings) ijoolleen akka hin 
fayyadamne, kan lubbuu baraaran (life 
preservers) malee. Kun ujummoo plaastikii 
kan ijoolleen taphattuun waan fakkaatuuf 
ijoolleen dhoosuu danda’u.  

 Bishaan keessa utuu hin daakin dura hangam 
akka fagaatu hubadhu. Akka dhaabni Fannoo 
Diimaa America yaadachiisutti bishaan itti 
utaalamu yoo xinnaate fiitii sagal ta’uu qaba. 
Bishaan keessatti arguun rakkisa ta’uu hin 
dagatin, akkasumas haalli yeroorra yerootti 
jijjiirama. Dambaliin bishaanii yeroo baay’ee 
utuu hin beekamin uumama, kallattis jijijjiira. 
Dambaliin hamaan namoota muuxannoo 
bishaan daakuu qabanis ta’u qarqara bishaanii 
irraa gara keessaa oofuu danda’a.  

Bakka bishaan daakan kana mana 
biraa (swimming pool) hoo 

qabdata’e: 

• Eddoo bishaan daakkaa (puulii) mooraa rog-
afree ta’e kan balballi isaa ofiin ofi cufuufii 
qollofamu irra marsi. Mooraan kun yoo 
xinnate fiitii afur lafa irraa kan ol fagaatuu fi 
puulii manaa fi eddoo ijoolleen itti 
taphatanitti kan wol hin tuqne ta’uu qaba.  

• Ijoolleen ofii isaanitii ykn mataa isaaniin gara 
puulii akka hin deemne dhoorki.  

• Naanoo puuliitti bilbila ijaari. Tajaajila fayyaa 
dingataa naannoo kee jiru akkamitti akka 
qunnamtu beeki.  

• Meeshaa ijoolleen ittiin taphatan dhimma itti 
baanaan hatattamaan kaasi. Waan bishaan 
gubbaa deemu, kubbaa fi wontootni ijoolleen 
ittiin taphatan kan biroo ijoolleen gara puulii 
deebi’uun gad jedhaanii fuudhuuf yeroo yaalii 
godhan tasa gara puulii kufuu danda’u.  

• Ijoollee puulii fayyadaman jalatti qophawuun 
eegaa, namoonni biraas akka kana hordofan 
itti himaa.  

Dirqama Dhuunfaa 
Hundi keenya naga’ummaa keenyaa fi namoota 
naannoo keenya jiranii eeggamuu mirkaneessuuf 
dirqama qabna. Fakkeenyaa gaarii ta’uu fi itti 
gaafatama qabaachuudhuun bashannanni keenya 
akka balaa hin qabaanne gargaara.  
 

 

 

 


